
ԳՈՒՅՔ ՆՎԻՐԵԼՈՒ ՄԱՍԻՆ

Հիմք ընդունելով Քաղաքացիական օրենսգրքի 594-րդ հոդվածի, «Կառավարչական իրավահարաբերությունների կարգավորման մասին» Հայաստանի Հանրապետության օրենքի    5-րդ հոդվածի 5-րդ և 7-րդ մասերը՝ Հայաստանի Հանրապետության կառավարությունը               ո ր ո շ ու մ է.

1. Հայաստանի Հանրապետության տնտեսական զարգացման և ներդրումների նախարարության պետական գույքի կառավարման կոմիտեին ամրացված Հայաստանի Հանրապետության Արմավիրի մարզի, Արմավիր քաղաքի Մ. Հերացու փողոցի թիվ 5 հասցեում գտնվող  15 091 756, 6 352 190, 1 808 149 ՀՀ դրամ սկզբնական արժեքներով 1976.4, 630.6 և 161.9 քառ մետր մակերեսներով շենք շինությունները (այսուհետ՝ գույք) նվիրել Հայաստանի Հանրապետության Արմավիրի մարզի Արմավիր համայնքին։

2. Հայաստանի Հանրապետության տնտեսական զարգացման և ներդրումների նախարարության պետական գույքի կառավարման կոմիտեի նախագահին՝ 

1) սույն որո​շումն ուժի մեջ մտնելուց հետո երկամսյա ժամկետում Հայաստանի Հանրապետության Արմավիրի մարզի Արմավիր համայնքի ղեկավարի հետ կնքել սույն որոշման 1-ին կետում նշված գույքի նվիրատվության մասին պայմանագիր՝ դրանում սահմանելով, որ պայմանագրի նոտարական վավերացման և դրանից բխող գույքային իրավունք​ների պետական գրանցման հետ կապված ծախսերը ենթակա են իրականացման Հայաստանի Հանրապետության Արմավիր համայնքի միջոցների  հաշվին։

2) սույն կետի 1)-ին ենթակետում նշված պայմանագրի կնքումից հետո մեկամսյա ժամկետում Հայաստանի Հանրապետության Արմավիրի մարզի Արմավիր համայնքի ղեկավարի հետ համատեղ ապահովել գույքի հանձնման-ընդունման աշխատանքների կատարումը։

ՏԵՂԵԿԱՆՔ
ԳՈՒՅՔ ՆՎԻՐԵԼՈՒ ՄԱՍԻՆ

ՀՀ կառավարության որոշման նախագծի ընդունման
անհրաժեշտության վերաբերյալ
ՀՀ ՏԶՆՆ Պետական գույքի կառավարման կոմիտե է դիմել ՀՀ տարածքային կառավարման և զարգացման նախարարը՝ կից ներկայացնելով ՀՀ Արմավիրի մարզպետի և ՀՀ Արմավիրի մարզի Արմավիր համայնքի ղեկավարի գրությունները, որով տեղեկացվում է, որ ՀՀ Արմավիրի մարզի, Արմավիր համայնքի Սիլիկյան փողոցի թիվ 1 և 9 շենքերում բնակվող թվով 26 ընտանիքներն ունեն բնակարանային խնդիրներ՝ մասնավորապես Սիլիկյան փողոցի թիվ  9 շենքը այրվել է և թվով 10 ընտանիքներ մնացել են անօթևան, իսկ Սիլիկյան փողոցի թիվ  1 շենքի վնասվածությունը դասվում է 3-4 աստիճանի և թվով 16 ընտանիքների նույնպես անհրաժեշտ է ապահովել բնակարաններով։    

 Արմավիր համայնքի ղեկավարը տեղեկացրել է նաև, որ Սիլիկյան փողոցի թիվ  9 շենքը սեփականության իրավունքով պատկանում է «Ամրակ» ԲԲԸ-ին և վերջինիս հետ նախնական համաձայնություն է ձեռք բերվել որևէ համայնքային շենք ընկերության միջոցների հաշվին վերանորոգելու և վերոնշյալ 26 ընտանիքներին սեփականության իրավունքով հատկացնելու հարցում՝ ընկերությանը Սիլիկյան փողոցի թիվ  1 շենքը անհատույց սեփականության իրավունքով հանձնելու, իսկ  Սիլիկյան փողոցի թիվ  9/1 հասցեում գտնմվող 411.0 քառ մետր մակերեսով հողամասն  ուղղակի վաճառքի ձևով հատկացնելու պայմանով։

Արմավիր քաղաքի Մ. Հերացու փողոցի թիվ 5 հասցեի շենքը նախկինում օգտագործվել է «Պետական հիգիենիկ և հակահամաճարակային» տեսչության Արմավիրի մարզային տարածքային կենտրոնի կողմից և երկար տարիներ է չի շահագործվում որևէ սուբյեկտի կողմից։

Ներկայացված նախագծով առաջարկվում է ՀՀ Արմավիրի մարզի Արմավիր քաղաքի Մ. Հերացու փողոցի թիվ 5 հասցեի շենքը նվիրաբերել ՀՀ Արմավիրի մարզի Արմավիր համայնքին՝ այն թվով 26 բնակարանների վերակառուցելու և սեփականության իրավունքով ՀՀ Արմավիրի մարզի, Արմավիր համայնքի Սիլիկյան փողոցի թիվ 1 և 9 շենքերում բնակվող թվով 26 ընտանիքներին հատկացնելու համար։

 ՏԵՂԵԿԱՆՔ
ԳՈՒՅՔ ՆՎԻՐԵԼՈՒ ՄԱՍԻՆ
  Հայաստանի Հանրապետության կառավարության որոշման նախագծի ընդունման կապակցությամբ այլ  իրավական ակտերում փոփոխություններ և լրացումներ կատարելու անհրաժեշտության բացակայության մասին:

«Գույք նվիրելու մասին» Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնի:

ՏԵՂԵԿԱՆՔ

ԳՈՒՅՔ ՆՎԻՐԵԼՈՒ ՄԱՍԻՆ

ՀՀ կառավարության որոշման նախագծի ընդունման կապակցությամբ Հայաստանի Հանրապետության կառավարության պետական բյուջեում ծախսերի և եկամուտների էական ավելացման կամ նվազեցման բացակայության մասին

«Գույք նվիրելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

ՏԵՂԵԿԱՆՔ

ԳՈՒՅՔ ՆՎԻՐԵԼՈՒ ՄԱՍԻՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ՀԱՄԱՐ ՀԻՄՔ ՀԱՆԴԻՍԱՑՈՂ ԻՐԱՎԱԿԱՆ ԱԿՏԵՐԻ ՄԱՍԻՆ 

ՀՀ քաղաքացիական օրենսգիրք,

 «Կառավարչական իրավահարաբերությունների կարգավորման մասին» ՀՀ օրենք

ԳՈՒՅՔ ՆՎԻՐԵԼՈՒ ՄԱՍԻՆ
ՀՀ կառավարության  որոշման նախագծի վերաբերյալ
շահագրգիռ  մարմիններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,
գրության ստացման ամսաթիվը, գրության համարը
	    Առարկության.առաջարկության բովանդակությունը
	Եզրակաց ություն
	Կատարված փոփոխոությունները

	1
	2
	3
	4

	ՀՀ տարածքային կառավարման և զարգացման նախարարություն  16.05.2019թ. N01/15․1/4569-19
	Առաջարկություններ և դիտողություններ չունի

	ՀՀ արդարադատության նախարարություն  20.05.2019թ. N01/14/10844-19
	Առաջարկություններ և դիտողություններ չունի

	Քաղաքաշինության կոմիտե 21.05.2019թ. N01/18/2975-19
	Առաջարկություններ և դիտողություններ չունի

	ՀՀ առողջապահության նախարարություն 22.05.2019թ. NԱԹ/02.2/8274-19
	Առաջարկություններ և դիտողություններ չունի

	Անշարժ գույքի կադաստրի կոմիտե 17.05.2019թ.             NՍՊ/3629-19  
	Առաջարկվել է նախագծի 1-ին կետում «1498.2» թիվը փոխարինել «1976.4» թվով, իսկ «179.5» թիվը փոխարինել «161.9» թվով՝ հաշվի առնելով անշարժ գույքի սեփականության (օգտագործման)             իրավունքի գրանցման N070480 վկայականի տվյալները: 
	Ընդունվել է
	Նախագծի առաջին կետում կատարվել է համապատասխան ուղղում

	ՀՀ ֆինանսների նախարարություն 22.05.2019թ.                    N01/11-1/8480-2019
	Նախագծով նախատեսվում է ՀՀ տնտեսական զարգացման և ներդրումների նախարարության պետական գույքի կառավարման կոմիտեին ամրացված Արմավիրի մարզի Արմավիր քաղաքի Մ. Հերացու փողոցի N 5 հասցեում գտնվող 15,091.7 հազ. դրամ, 6,352.1 հազ. դրամ և 179.5 ՀՀ դրամ սկզբնական արժեքներով 1498.2 քառ. մետր, 630.6 քառ. մետր և 179.5 քառ. մետր մակերեսներով շենք շինությունները (այսուհետ՝ Գույք) նվիրել Հայաստանի Հանրապետության Արմավիրի մարզի Արմավիր համայնքին:

Նախագծի հիմնավորումների համաձայն՝ Գույքը «Ամրակ» ԲԲԸ-ի կողմից թվով 26 բնակարանների վերակառուցելուց հետո սեփականության իրավունքով հատկացվելու է Արմավիրի մարզի, Արմավիր համայնքի Սիլիկյան փողոցի թիվ 1 և 9 շենքերի 26 բնակարանային խնդիրներ ունեցող ընտանիքներին: Ընդ որում բնակարանների վերակառուցման դիմաց «Ամրակ» ԲԲԸ-ին անհատույց սեփականության իրավունքով հանձնվելու է Սիլիկյան փողոց N 1 շենքը և ուղղակի վաճառքի ձևով հատկացվելու է Սիլիկյան փողոցի N 9/1 հասցեում գտնվող 411.0 քառ. մետր հողամասը: Այս կապակցությամբ հայտնում ենք, որ Նախագծից պարզ չէ, թե որքան է կազմում Գույքի գնահատված արժեքը, ընկերությանը սեփականության իրավունքով փոխանցվող Սիլիկյան փողոցի N 1 հասցեում գտնվող շենքի գնահատված արժեքը, ընկերությանը ուղղակի եղանակով օտարվող Սիլիկյան փողոցի N 9/1 հասցեում գտնվող 411.0 քառ. մետր հողամասի գնահատված արժեքը, ինչպես նաև ընկերության կողմից Գույքը որպես բնակարան վերակառուցելու համար պահանջվող ներդրումների չափը և ներդրումների ժամկետները: Ընդ որում՝ հստակեցման կարիք ունի նաև, թե ում սեփականությունն են հանդիսանում Սիլիկյան փողոցի N 9/1 հասցեում գտնվող 411.0 քառ. մետր հողամասը և Սիլիկյան փողոցի թիվ 1 շենքը:

Ելնելով վերոգրյալից՝ առաջարկում ենք Նախագծի ընդունման նպատակահարմարությանն անդրադառնալ նշված տեղեկատվության առկայության պայմաններում:

Միևնույն ժամանակ, գույքի սեփականության իրավունքը համայնքին փոխանցելու նպատակահարմարությունը հիմնավորվելու պարագայում հայտնում ենք, որ ՀՀ քաղաքացիական օրենսգրքի (այսուհետ՝ Օրենսգիրք) 594-րդ հոդվածի 1-ին մասի համաձայն՝ նվիրատվության պայմանագրով մի կողմը (նվիրատուն) մյուս կողմի (նվիրառուի) սեփականությանն անհատույց հանձնում է կամ պարտավորվում է հանձնել գույք կա'մ իրեն, կա'մ երրորդ անձին ուղղված գույքային իրավունք (պահանջ), կամ ազատում է, կամ պարտավորվում է նրան ազատել իր կամ երրորդ անձի հանդեպ ունեցած գույքային պարտավորությունից:

Օրենսգրքի 605-րդ հոդվածի 1-ին մասի համաձայն՝ նվիրաբերություն է ճանաչվում գույքի կամ իրավունքի նվիրատվությունը հանրօգուտ նպատակներով:

Նույն հոդվածի 6-րդ մասի համաձայն՝  եթե նվիրաբերություն ստացողը նվիրաբերած գույքն օգտագործել է նվիրաբերողի սահմանած նշանակությանն անհամապատասխան, կամ այդ նշանակությունը փոփոխվել է սույն հոդվածի 5-րդ կետով նախատեսված կանոնների խախտմամբ, ապա նվիրաբերողը, նրա ժառանգները կամ այլ իրավահաջորդն իրավունք ունեն պահանջել նվիրաբերության վերացում:

Նախագծի և կից ներկայացված հիմնավորումների համաձայն՝ ՀՀ Արմավիրի մարզի Արմավիր քաղաքի Մ. Հերացու փողոցի թիվ 5 հասցեի շենքը նախատեսվում է նվիրատվությամբ տրամադրել ՀՀ Արմավիր մարզի Արմավիր համայնքին՝ այն թվով 26 բնակարանների վերակառուցելու և սեփականության իրավունքով Հայաստանի Հանրապետության Արմավիրի մարզի, Արմավիր համայնքի Սիլիկյան փողոցի թիվ 1 և 9 շենքերում բնակվող թվով 26 ընտանիքներին հատկացնելու նպատակով:

Նշվածից հետևում է, որ նվիրաբերությամբ գույքը հանձնելու դեպքում նվիրաբերողը հնարավորություն է ունենում նվիրաբերված գույքը սահմանված նպատակին անհամապատասխան օգտագործելու դեպքում պահանջել նվիրաբերության վերացում, իսկ նվիրատվության դեպքում նման հնարավորությունը բացակայում է:

Ելնելով վերոգրյալ իրավակարգավորումներից և հաշվի առնելով այն հանգմանքը, որ Նախագծով նշված գույքը նախատեսվում է հանձնել Արմավիր համայնքի Սիլիկյան փողոցի թիվ 1 և 9 շենքերում բնակվող թվով 26 ընտանիքներին հատկացնելու համար, այսինքն՝ հանրօգուտ նպատակներով, առաջարկում ենք գույքը Արմավիրի մարզի Արմավիր համայնքին տրամադրելու դեպքում այն տրամադրել նվիրաբերությամբ, Նախագծում սահմանելով գույքի օգտագործման նպատակը, ինչպես նաև Նախագիծը համապատասխանեցնել ՀՀ կառավարության 2016 թվականի հոկտեմբերի 13-ի թիվ 1067-Ն որոշման պահանջներին:

